ავტორის შესახებ
ანა გოგუაძე –  დაიბადა 1987წ. 8 აგვისტოს. ქ. თბილისში.

ხატავს ბავშვობიდან და ადრეულ ასაკში რამდენიმე გამოფენაზე წარმოადგინა თავისი ნამუშევრები:

 2004 წელს მონაწილეობა მიიღო ბარ-გალერეა “სახლში” გამართულ გამოფენაში, სადაც წარმოდგენილი იყო მისი ნახატები.

 ამავე წელს გახდა ინტერნეტ-ფოტოკონკურსის “ფოტოგაზაფხული 2004”-ის დიპლომანტი საუკეთესო ნამუშევარისთვის.

 2005 წელს გაიმართა მისი პერსონალური გამოფენა პაულო კოელიოს სახ. ლიტერატურულ კაფეში – ფოტო,  ნახატი
 2007 წელს მონაწილეობა მიიღო ფოტო კონკურსში “მე ადამიანი”. დაჯილდოვდა დიპლომით, საუკეთესო პორტრეტისათვის - “ცნობილი ადამიანი”.

მიაჩნია, რომ ერთ–ერთი ყველაზე დიდი სიკეთე, რისი გაკეთებაც ადამიანს შეუძლია, მზრუნველობა მოკლებული ბავშების დახმარებაა. ამიტომ, ანას ცხოვრების არსიც  სწორედ ესაა. მისი შემოქმედებითი საქმიანობაც მთლინად ქველმოქმედებას ეძღვნება. 

იგი არის ბავშვთა ქალაქ მზიურში, ბავშვთა საერთაშორისო დღესთან დაკავშირებით მოწყობილი აქციის “მზის ზეიმის” იდეის ავტორი და ორგანიზატორი. აქციის ძირითადი მიზანია საქართველოს სხვადასხვა რეგიონებში მცხოვრები მზურნველობას მოკლებული ბავშვებისთვის ზეიმის მოწყობა და გართობა. ამ დღეს იმართება კონცერტი,  გამოფენები, კონკურსი საუკეთესო მზის ხატვაში, ლექსების კითხავში და სხვა. 

ყოველწლიური „მზის ზეიმი“ პირველად 2006 წელს ჩატარდა, გენერალური სპონსორი “პროკრედიტ ბანკი” იყო. სპონსორები იყვენენ ასევე – „მაკდონალდსი“, „ნატახტარი“, „ნესტლე“. „დიოგენე“,  „თოლია“, ქართულ–ამერიკულმა უნივერსიტეტმა ბავშვებს სიგელები გადასცა.

ანა ამჯერადაც კიდევ ერთი იდეის ავტორი და სულის ჩამდგმელია,  გთავაზობთ პროექტს “ფერები მონაფერები” .

ფოტოგრაფია სამხატვრო ყოფით ფუნქციას დიდი ხანია გასცდა. ტექნიკის განვითარების კვალდაკვალ სულ უფრო და უფრო იხვეწება და  პარალელურად მხატვრულ  ფოტოგრაფიაზე იზრდება მოთხოვნა.

წინა პლანზე  აქცენტირებულმა ფერებმა  და დეტალებმა წამოიწია.

წინამდებარე პროექტი, სწორედ, ამ მიმართულების და კონცეფციის მატარებელია.

ჩვეულებივი ადამიანის სხეულის ნაწილებიდან  ყველაზე მეტი  ფსიქოლოგიური დატვირთვა თვალებზე და ხელებზე  მოდის. არსებობს გამოთქმა “მეტყველი თვალები”,  “მოლაპარაკე  ხელები”. 

 “ფერები მონაფერები” აქცენტირებულად  ხელის  ფოკუსირებას აკთებს, ფერთან და  დეტალებთან კომპოზიციურ ერთიანობაში გარკვეული განწყობის შექმნას  შეეცდება.

პროექტის მიზანი
პროექტი  – გამოფენა “ფერები მონაფერები” საქველმოქმედო ხასიათისაა და მიზნად ისახავს გიორგი მთაწმინდელის სახელობის ახალგორის ობოლ და მზურნველობას მოკლებულ ბავშვთა სახლის დახმარებას. 

გამოფენაზე შედგება ფოტოების გაყიდვა და შემოსული თანხები მოხმარდება უპატრონო ბავშვთა სახლს. 

რა თქმა უნდა, მნიშვნელოვანი დატვირთვა თავად ფოტოებზეც მოდის. საინტერესო თემატიკა და ქართულ ფოტოგრაფიაში აქამდე უცნობი გამოხატვის ფორმა – ხელები  მეტყველებენ, თავად გამოფენას ხდის მიმზიდველს. შემოქმედის თვალით დანახული ხელები შეეცდებიან გადმოსცენ სხვადასხვა ფერის ემოცია. წითელი:  ქალური-აგრესიული, ნარინჯისფერი აქტიური-საქმიანი, ლურჯი ნაზი და ა.შ. და გამოფენილი პროდუქცია საინტერესო იქნება არა მხოლოდ ქველმოქმედების, არამედ მხატვრული ღირებულების კუთხითაც, რაც ხელს შეუწყოს პროდუქციის გაყიდვებს.

